
V E N D I M

PËR SHQYRTIMIN E KËRKESËS ANKIMORE NR. 10 TË PARAQITUR NË KQZ NGA PARTIA ALENCA PËR DEMOKRACI DHE SOLIDARITET
Komisioni Qendror i Zgjedhjeve në mbledhjen e datës 14.05.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Aleanca për Demokraci dhe Solidaritet
PALË TË INTERESUARA:              Partia Demokratike e Shqipërisë
                                                    Partia Socialiste e Shqipërisë
                                                    Partia Lëvizja Socialiste për Integrim  
OBJEKT: 
Kundërshtim i  vendimit të KZAZ nr. 42 “Për mosregjistrimin e listës shumemërore për Këshillin e Bashkisë Kavajë, për zgjedhjet për organet e qeverisjes vendore të datës 21 Qershor 2015 të Partisë Aleanca për Demokraci dhe Solidaritet”.
BAZË LIGJORE: 
Neni 21, pika 1, neni 135, neni 143, pika 1, gërma a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN

Me shkresën nr. 4505, datë 10.05.2015, Partia Aleanca për Demokraci dhe Solidaritet ka depozituar pranë KQZ-së kërkesën ankimore nr.10, me objekt “Për mosregjistrimin e listës shumemërore për Këshillin e Bashkisë Kavajë, për zgjedhjet për organet e qeverisjes vendore të datës 21 Qershor 2015 të Partisë Aleanca për Demokraci dhe Solidaritet. ”  

KQZ, mori në shqyrtim kërkesat e, Partisë Socialiste, Partisë Lëvizja Socialiste për Integrim dhe Partisë Demokratike, për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, Lsi me përfaqësues Dritan Fejzo dhe PS me përfaqësuese Genci Gjoncaj.
Në mbledhjen e datës 14.05.2015, KQZ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 15 Regjistri ankues i vetëm është Partia Aleanca për Demokraci dhe Solidaritet. 

Në ankimin e paraqitur ankuesi pretendon se: KZAZ nr.42, Bashkia Kavajë, me vendimin nr.16, datë 08.05.2015 ka marrë vendim për mos regjistrimin e listës shumemërore të kandidatëve të Partisë Aleanca për Demokraci dhe Stabilitet për Këshillin e Bashkisë Kavajë (kur nje subjekt i me emër të tillë nuk është regjistruar ne zgjedhjet vendore të datës 21.06.2015). KZAZ pretendon se subjekti politik në fjalë nuk ka paraqitur brenda afateve ligjore dokumentacionin e kandidimit, pra brenda datës 04.05.2015, por e ka depozituar atë në datë 05.05.2015. Ndërkohë, përfaqësuesi i ADS, është paraqitur pranë ambienteve të KZAZ nr.42, që paraditen e datës 04.05.2015, dhe më pas gjatë pasdites, por aty nuk kanë qenë anëtarë sekretari KZAZ-së për të marrë në dorëzim dokumentat e kandidimit. Mos prezenca fizike e anëtarëve dhe gjetja e këtij mekanizmi nga KZAZ-ja për mosmarrjen në dorëzim të dokumentacionit në kohën e duhur, na ka sjellë para faktit të marrjes së një vendimi jo të drejtë të KZAZ. Gjithashtu, ne vendimmarrjen e saj KZAZ ka vënë në dukje ndonjë mangësi të dokumentacionit të kandidimit dhe, ndonëse praktikisht ka hyrë në rrjedhën e pranimit të dokumentacionit pas plotësimit të mangësive, njëkohësisht, në mënyrë arbitrare ka vendosur mos regjistrimin dhe jo kthimin për plotësim të dokumentacioni të kandidimit sipas përcaktimeve të nenit 73, pika 1 të Kodit Zgjedhor.
KQZ në përfundim të hetimit administrativ dhe nga shqyrtimi i provave të paraqituara, konstatoi se: Nuk është e mundur të vërtetohen pretendimet e ankimuesit me provat e paraqitura, i cili pretendon se ka shkuar në KZAZ brenda afatit kohor, pra në datën 04.05.2015, kur proçesverbali i dorëzimit të dokumentave është i datës 05.05.2015.
Pasi u dëgjuan dhe pretendimet e fundit palët e interesuara, të cilat e lane ta çmojë KQZ, vendosi rrëzimin e kërkesës ankimore dhe lënien në fuqi të vendimit të KZAZ nr.42.
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 135, neni 143, pika 1, gërma a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Rrëzimin e kërkesës ankimore dhe lënien në fuqi të vendimit të KZAZ nr.42.
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Lefterije

